
AUTORITETI I MEDIAVE AUDIOVIZIVE 

 

 

 

 

UDHËZIM 

MBI PROCEDURAT E TRAJTIMIT TË ANKESAVE NGA OFRUESIT 

E SHËRBIMIT MEDIATIK AUDIOVIZIV (OSHMA) 

 

 

 

1. Ky udhëzim ka për qëllim të përcaktojë procedurat dhe rregullat që duhet të ndiqen nga 

ofruesit e shërbimit mediatik audio dhe/ose audioviziv (OSHMA) për trajtimin e 

ankesave dhe ushtrimin e të drejtës së përgjigjes. 

2. Ky udhëzim hartohet në bazë dhe për zbatim të: 

- Ligjit nr. 97/2013 “Për mediat audiovizive në Republikën e Shqipërisë”, të ndryshuar;  

- Rregullores “Mbi procedurat për trajtimin e ankesave dhe për ushtrimin e së drejtës 

së përgjigjes”, (miratuar me vendimin nr. 181, datë 11.09.2017 të AMA-s).  

 

Dispozitat e këtij udhëzimi do të zbatohen për të gjithë ofruesit e shërbimeve mediatike audio 

dhe/ose audiovizive që ushtrojnë veprimtari në territorin e Republikës së Shqipërisë. 

 

3. Termat e mëposhtëm kanë këto kuptime: 

- “Këshilli i Ankesave” - strukturë konsultative e caktuar nga AMA, i cili përbëhet nga 

kryetari dhe dy anëtarë, specialistë të fushës së medias, me qëllim kontrollin e respektimit të 

kërkesave të ligjit dhe të rregulloreve të transmetimit; 

- “Ankues”- çdo person fizik dhe/ose juridik; 

- “OSHMA (ofrues i shërbimit mediatik audioviziv) - person fizik ose juridik, që ka 

përgjegjësinë editoriale për zgjedhjen e përmbajtjes së shërbimeve të transmetimit audio 

dhe/ose audioviziv dhe që vendos mënyrën e organizimit të saj. 

 

4. OSHMA-ja është e detyruar të shqyrtojë çdo ankesë të arsyetuar, të paraqitur me shkrim 

nga çdo person, për programet e transmetuara prej tij. 

  

5. Ankuesi për programet e transmetuara prej OSHMA-së, mbi cilësinë e shërbimit të ofruar 

ose përmbushjen e detyrimeve kontraktore për shërbimet me abonim, duhet të paraqesë 

ankesë me shkrim, jo më vonë se 30 ditë nga data e transmetimit, ose në rastin e dy apo më 

shumë transmetimeve të lidhura me njëri-tjetrin, nga data e transmetimit më të vonë1. 

                                                           
1 http://ama.gov.al/preview/wp-content/uploads/2018/05/LIGJI-Nr-97-2013-PER-MEDIAT-AUDIOVIZIVE-NE-
REPUBLIKEN-E-SHQIPERISE-1.pdf cit. Neni 51 Procedurat për trajtimin e ankesave, pika 2; 
http://ama.gov.al/preview/wp-content/uploads/2018/05/RREGULLORE-%E2%80%9CMBI-PROCEDURAT-P%C3%8BR-

6. Ankuesi, dinjiteti dhe reputacioni i të cilit është prekur nga publikimi i fakteve dhe 

informacioneve jo të sakta në një transmetim, duhet të paraqesë kërkesë me shkrim për të 

drejtën e përgjigjes, brenda 10 ditëve nga transmetimi. Kërkesa duhet të paraqitet tek 

OSHMA-ja transmetuese. 

 

7. OSHMA, në faqen zyrtare elektronike, duhet të ketë një rubrikë të veçantë për trajtimin e 

ankesave dhe ushtrimin e së drejtës së përgjigjes. Kjo rubrikë duhet të përmbajë: 

 

a) Adresën zyrtare të OSHMA-së dhe adresën zyrtare të postës elektronike. 

b) Formularin e Ankesës, i cili duhet të përmbajë: identifikimin e qartë të ankuesit me emër, 

mbiemër, adresën e saktë, numër kontakti, si dhe numrin identifikues të letërnjoftimit. 

Formulari i Ankesës përmban përshkrimin dhe rrethanat konkrete të pretenduara, datën dhe 

orën e transmetimit2.  

c) OSHMA vendos informacion plotësues për të drejtën e qytetarëve për t’u ankuar për 

transmetimet audiovizive, në hapësirën përkatëse të ankesave të faqes zyrtare në internet.  

 

8. Ankuesi ka të drejtë ta dërgojë Formularin e Ankesës së plotësuar në adresën zyrtare ose 

përmes postës elektronike.  

 

9. OSHMA-ja ruan korrespondencën e plotë të shkruar dhe elektronike për trajtimin e 

ankesave dhe ushtrimin e së drejtës së përgjigjes. 

 

10. OSHMA-ja paraqet informacionin mbi ankesat e trajtuara, në Këshillin e Ankesave, çdo 

6 muaj.  

 

11. OSHMA duhet të ngrejë Bordin e Shqyrtimit të Ankesave, në përbërje të të cilit të jenë 

minimalisht 3 anëtarë, njëri prej të cilëve në profesionin e gazetarit. Përbërja e anëtarëve të 

Bordit publikohet në rubrikën përkatëse të ankesave, sipas nenit 4 të këtij udhëzimi, në faqen 

zyrtare në internet të OSHMA-së3. 

 

12. Bordi shqyrton ankesat dhe kërkesat për të drejtën e përgjigjes, në përputhje me ligjin nr. 

97/2013 “Për mediat audiovizive në Republikën e Shqipërisë”, i ndryshuar, me rregulloren 

“Mbi procedurat për trajtimin e ankesave dhe për ushtrimin e së drejtës së përgjigjes”, 

miratuar me vendimin e AMA-s, nr. 181, datë 11.09.2017, dhe të Kodit të Transmetimit për 

median audiovizive4 .  

 

13. Në rast se ankesa nuk përmbush kriteret formale të përcaktuara në pikën 3 të nenit 4, 

brenda dy ditëve të depozitimit të saj, OSHMA-ja kërkon plotësimin e mangësive të ankesës5. 
                                                           
TRAJTIMIN-E-ANKESAVE-DHE-P%C3%8BR-USHTRIMIN-E-S%C3%8B-DREJT%C3%8BS-S%C3%8B-
P%C3%8BRGJIGJES%E2%80%9D.pdf. Cit. Kreu II, Neni 4, pika 2.  
2 Për lehtësi mund t’i referoheni formularit të ankesave për shkeljen e Kodit të Transmetimit në faqen e 
AMA. http://ama.gov.al/preview/wp-content/uploads/2016/10/Formular-Ankese-per-Shkeljen-e-Kodit-te-
Transmetimit.pdf  
3 http://ama.gov.al/preview/wp-content/uploads/2018/05/LIGJI-Nr-97-2013-PER-MEDIAT-AUDIOVIZIVE-NE-
REPUBLIKEN-E-SHQIPERISE-1.pdf cit. Neni 51, Procedurat për trajtimin e ankesave, Pika 3. 
4 Ligji dhe Kodit i Transmetimit mund të aksesohet në çdo moment në faqen zyrtare të AMA.  
5 http://ama.gov.al/preview/wp-content/uploads/2018/05/RREGULLORE-%E2%80%9CMBI-PROCEDURAT-P%C3%8BR-
TRAJTIMIN-E-ANKESAVE-DHE-P%C3%8BR-USHTRIMIN-E-S%C3%8B-DREJT%C3%8BS-S%C3%8B-
P%C3%8BRGJIGJES%E2%80%9D.pdf cit. Kreu III, Neni 4, pika 3.  

14. Bordi i Shqyrtimit të Ankesave shqyrton ankesën e depozituar, brenda 5 ditësh pune, nga 

paraqitja e saj. Për çdo paqartësi, Bordi e Shqyrtimit të Ankesave në OSHMA mund t’i 

drejtohet Këshillit të Ankesave në AMA.  

 

15. OSHMA, brenda 30 ditësh nga marrja e ankesës, për programet e transmetuara, i kthen 

përgjigje ankuesit. 

 

16. Në rast të një kërkese për të drejtën e përgjigjes, OSHMA vendos ushtrimin e së drejtës 

së përgjigjes ose refuzimin e saj brenda 10 ditësh nga mbërritja e kërkesës. Bordi i Shqyrtimit 

të Ankesave njofton me shkrim palën e interesuar mbi vendimin e tij.  

 

17. Nëse OSHMA vendos ushtrimin e së drejtës së përgjigjes, përgjigja transmetohet brenda 

30 ditësh nga paraqitja e kërkesës, duke u kufizuar në pohimin e fakteve të nevojshme për 

korrigjimin e fakteve apo informacioneve të pavërteta. Mungesa e përgjigjes prej OSHMA-

së brenda afatit të përcaktuar prej 10 ditësh konsiderohet refuzim i kërkesës për të drejtën e 

përgjigjes.  

 

18. Ky udhëzim hyn në fuqi në datën e miratimit të tij nga Këshilli i Ankesave dhe publikohet 

në faqen zyrtare të AMA-s, www.ama.gov.al. 

